ԱՄՓՈՓԱԹԵՐԹ
​​​«Գնման պայմանագրում փոփոխություններ կատարելու թույլտվություն տալու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	19.08.2022թ.

	
	N 01/27.1/35929-2022

	Առարկություններ չկան:
	Ընդունվել է

	2. Ֆինանսների նախարարություն


	29.07.2022թ.

	
	N 01/26/13512-2022

	Առաջարկում ենք նախագծի 1-ին կետի 1-ին ենթակետի «ա» պարբերությունում հնարավորության դեպքում նաև սահմանել, թե նշված պայմանագրի գնի քանի տոկոսի չափով է նախատեսվում կատարել փոփոխություն  (համադրում):
	Մասամբ է ընդունվել
Նախագծին կից հիմնավորման մեջ լրացվել է տոկոսային մոտավոր հաշվարկների վերաբերյալ տեղեկատվություն: 

	3. Վարչապետի աշխատակազմ

	02.08.2022թ.

	
	N 02/16.4/25172-2022

	Անհրաժեշտ է որոշման նախագիծը համաձայնեցնել ՀՀ արդարադատության նախարարության հետ:
	Ընդունվել է

	4. Վարչապետի աշխատակազմի իրավաբանական վարչություն

	31.08.2022թ.

	
	N 02/16.4/28716-2022

	Ներկայացված նախագծի 1-ին կետի 1-ին ենթակետի ա. պարբերությամբ  նախատեսվում է թույլատրել ՀՀ պաշտպանության նախարարությանը (...) գնման ընթացակարգի նկատմամբ չկիրառել ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 3-րդ ենթակետով նախատեսված սահմանափակումները: Սակայն առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմի  չկիրառելու հետ կապված կարգավորում: Իսկ նույն կետի բ. պարբերությամբ նախատեսվում է պայմանագրով նախատեսված ապրանքների մատակարարման ժամկետները երկարաձգել մինչև ս.թ. սեպտեմբերի 30-ը` «ԼԻԲՐԱ-Ս» սահմանափակ պատասխանատվությամբ ընկերության նկատմամբ չկիրառելով պայմանագրով նախատեսված տույժերն ու տուգանքները: Այս առումով հարկ է նկատի ունենալ, որ առաջարկվող կարգավորումը չի բխում ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 33-րդ կետի 4-րդ և 56-րդ կետի 4-րդ ենթա​կետի պահանջներից:

	Չի ընդունվել

Նախագիծը բխում է ՀՀ կառավարությունը ղեկավարվում է ՀՀ կառավարության 2017 թվականի մայիսի 4-ի N 526-N որոշմամբ հաստատված կարգի 3-րդ (գնման գործընթացի առանձնահատկություններով պայմանավորված՝ ՀՀ կառավարության որոշումներով կարող են սահմանվել սույն կարգով չնախատեսված նորմեր) և 57-րդ (պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է ՀՀ կառավարությունը) կետերից, քանի որ առկա է ինչպես գնման գործընթացի առանձնահատկություն, այնպես էլ պայմանագրի կողմերից անկախ գործոնների ազդեցություն, որոնց վերաբերյալ պարզաբանումները ներկայացված են տեղեկանք-հիմնավորմամբ:
Բացի այդ, նույնաբովանդակ հարաբերություններ կարգավորված են նաև ՀՀ կառավարության այլ որոշումներով, օրինակ՝ 17.06.2022թ. N 910-Ն, 21.07.2022թ. N 1120-Ն, 27.01.2022թ. N 82-Ա և այլ որոշումներով:


